
  

 
 

  

1.ТУЗ-ийн 2021 оны 3, 4 дүгээр улиралд зарласан 6, Эрсдэлийн удирдлагын хорооны 2 
хуралд 100 хувь оролцож, 77 асуулт тавьж, хариулт авсны дараа 41 санал гаргаснаас 1 
саналаас бусад нь дэмжигдэж шийдвэрт тусгууллаа. Үүнд: 

ТУЗ-ийн 
7-р сарын 9-ний өдрийн хуралд 3 асуулт, 5 санал, 
9-р сарын 1-ний өдрийн хуралд 5 асуулт, 5 санал, 
9-р сарын 17-ны өдрийн хуралд 3 асуулт, 13 санал, 
10-р сарын 29-ний өдрийн хуралд 12 асуулт, 
11-р сарын 24-ний өдрийн хуралд 6 асуулт, 2 санал, 
12-р сарын 15 -ны өдрийн хуралд оролцож 13 асуулт, 8 санал, 

Эрсдэлийн удирдлагын хороо (ЭУАЭХ)-ны 
8-р сарын 18-ны өдрийн хуралд 7 асуулт, 3 санал, 
11 дүгээр сарын 10-ны өдрийн хуралд 35 асуулт, 8 санал, 

2. ТУЗ-ийн болон эрсдэлийн удирдлагын хорооны хурлуудад оролцсон тухай тайланг, 
дэлгэрэнгүй хавсралтын хамт Монголбанканд ТУЗ-ийн НБД-аар дамжуулан улирал бүр 
хүргүүлж байсан. 

3. Төрийн банкны Алсын хараа эрхэм зорилго, үйл ажиллагааны чиглэлийг дундаж 
давхаргыг дэмжигч банк болгоход чиглүүлсэн ажлын төлөвлөгөөнд 12 ажил тусгуулсан 
нь банкны үйл ажиллагааг ядуу, бага орлоготой иргэд, хувиараа хөдөлмөр эрхлэгч, 
стартап, бичил, ЖДҮ-чдийг илүү сайн дэмжих, харилцагчийн санхүүгийн боловсролыг 
нэмэгдүүлэхэд туслан зөвлөх зэргээр нийгмийн хариуцлагын хүрээнд хийх ажлуудаар 
дамжуулан хүртээмжтэй санхүүгийн үйлчилгээ үзүүлэгч шилдэг банк болгоход 
чиглүүлэхээр ажиллав. 

Удирдах албан тушаалд нэр дэвшсэн 4 захиралд ёс зүй болон банкны эрсдэлийн 
удирдлагын талаар асуулга тавьж илүү энэ чиглэлд анхаарч ажиллахыг анхааруулж 
зөвлөсөн. 

Төрийн банкны санхүүгийн тайланд хөндлөнгийн аудит хийх асуудлаар зарчмын 
зөрүүтэй байр суурьтай байсан ч дэмжигдээгүй. 

4. Эрсдэлийн удирдлагыг сайжруулах чиглэлд илүү анхаарч санаачилгатай ажиллав. 
Эрсдэлийн хорооны дүрмийг шинэчлэн боловсронгуй болгох, банкны системийн нэгдсэн 
эрсдэлийн үзүүлэлтүүдтэй харьцуулан үнэлгээ хийж эрсдэл хянах аргачлал 
хөшүүргүүдээ илүү боловсронгуй болгох, нэр хүндийн эрсдэлийг тооцох хэмжүүр 
үзүүлэлтүүдийг гаргах, эрсдэлийн нэгдсэн үнэлгээ гаргахдаа стресс тест хийж дүнг 
танилцуулж байхыг зөвлөсөн. Стресс тестийг нэвтрүүлж эхэлсэн нь сайшаалтай бөгөөд 
цаашид стресс тестийн аргыг илүү боловсронгуй болгохыг зөвлөсөн. 

5. Их хэмжээний хэлцэл, сонирхлын зөрчилтэй хэлцэл ТУЗ-ийн хуралд 
танилцуулагдаагүй. 

6. Компанийн тухай хуулийн 79.3 дугаар зүйлд заасны дагуу ТУЗ-ийн хараат бус 
гишүүний үүргийг биелүүлэх чиглэлээр дараах байдлаар ажилласан. Үүнд: 

- Компанийн тухай хуулийн 79.3.1 дэх заалтад заасны дагуу ХЭХ хуралдуулах 
шаардлага гараагүй. 

- Компанийн тухай хуулийн 79.3.2 заалтад заасны дагуу Шилэн дансны тухай хууль 
зөрчсөн тохиолдолд хуульд заасан зөрчлийн арга хэмжээг авч хэвшихийг 
зөвлөсөн. Энэ нь зөрчил дахин гарахгүй байхад ач тустайгаас илүүтэй банкны нэр 
хүндийн эрсдэлээс хамгаалахыг анхааруулсан. 

Компанийн тухай хуулийн 79.3.3 дахь заалтын дагуу 2021 оны үйл ажиллагааг 
дүгнэх Хувьцаа эзэмшигчдийн хуралд Хараат бус гишүүнийг оролцуулах талаар 
ТУЗ-ийн дарга болон нарийн бичгийн дарга нарт мэдэгдсэн. 
Компанийн тухай хуулийн 79.4.1 дэх заалтын дагуу 2022 оны худалдан авалт, 
хөрөнгө оруулалтын төсвийг ТУЗ-ийн 2021 оны 11 сарын хурлаар хэлэлцүүлсэн 
хуралд оролцож дэмжсэн. 
Компанийн тухай хуулийн 79.4.2 дахь заалтад заасны дагуу ТУЗ-ийн дэргэдэх 
Дотоод Аудитын Газраас худалдан авалт тус бүр дээр хяналт тавьж хийсэн хяналт 
шалгалтын жилийн дүнтэй танилцаад Үйл ажиллагааны газрыг их хэмжээний 
сайжруулалт шаардлагатайг анхааруулж, боловсон хүчний хувьд сэлгэн 
байршуулах, дотоод хяналтын өөрөө өөрсдийгөө үнэлж дүгнэн хянах (self 
assessment) тогтолцоо, үйл ажиллагааны зураглал (mapping), эрсдэлээс 
сэргийлэх нөөц төлөвлөгөө (reserve plan) нэвтрүүлж хэрэгжүүлэх зөвлөмжийг 
өгсөн. 

